
kin. Bunday zamonaviy dars turlarini qoʻllashdan asosiy 
maqsad oʻquv jarayonida talabalar faoliyatini rivojlantir-
ishdir, oʻquv materialini oʻzlashtirishning yuqori darajasi-
ga erishishdan iborat ana shunday texnologiya talabalarga 
dunyoni oʻzgacha tasavvur qilishni oʻrgatadi, amaliyotni 

hayot bilan bogʻlashga, nazariy qoidalarni soʻzma-soʻz 
yodlamaslikka, shaxs va jamiyat uygʻunligini anglashga, 
fikrlar rang-barangligiga erishishga, nostandart tafakkur 
qilishga, shuningdek, oʻz-oʻzini rivojlantirish yoʻllarini 
tushunishga imkon yaratadi.

TASVIRIY SANʼATNING RANGTASVIR FANIDA NAZARIYA VA PLENER  
AMALIYOTI UYGʻUNLIGINING DIDAKTIK IMKONIYATLARI

Xurshid Ibragimov,
Chirchiq davlat pedagogika universiteti

“Tasviriy sanʼat va dizayn” kafedrasi oʻqituvchisi

Annotatsiya
Mazkur maqolada tasviriy sanʼat taʼlim yoʻnalishlari boʻyicha malakali, raqobatbardosh kadrlar tayyorlashda yetakchi 

rol oʻynaydigan “Tasviriy sanʼat” fani boʻyicha taʼlim jarayonini tashkil etishda nazariy va amaliy mashgʻulotlarining 
uygʻunligini taʼminlash dolzarbligi bayon etilgan. Shuningdek, unda tasviriy sanʼat taʼlimida nazariya va amaliyot 
uygʻunligining koʻnikma va malakalar shakllantirishdagi didaktik imkoniyatlari tahlil etilgan. Maqola mazmunini ochib 
berish maqsadida xorijlik va mahalliy olimlarning ilmiy tadqiqot ishlaridan samarali foydalanildi. Maqoladan olingan 
xulosalarni tasviriy sanʼat fanini oʻqitish jarayonida qoʻllash mumkin.

Kalit soʻzlar: didaktika, integratsiya, konsepsiya, bakalavr, grafika, plener, muhandis, klassik, ensiklopedik, laboratoriya, 
natyurmort, kompozitsiya, metod, kompetensiya, tendensiya.

Аннотация
В данной статье рассматривается сочетание теоретической и практической подготовки в организации 

учебного процесса по направлению “Изобразительное искусство”, которое играет ведущую роль в подготовке 
квалифицированных и конкурентоспособных кадров в сфере изобразительного художественного образования. 
Констатируется важность обеспечения качества продуктов питания. Также анализируются дидактические 
возможности сочетания теории и практики при формировании умений и компетенций в изобразительном 
образовании. Для раскрытия содержания статьи эффективно использованы научно-исследовательские 
работы зарубежных и отечественных учёных. Выводы статьи могут быть использованы в процессе обучения 
изобразительному искусству.

Ключевые слова: дидактика, интеграция, концепция, бакалавр, графика, пленэр, инженер, классик, энциклопедика, 
лаборатория, натюрморт, композиция, метод, компетентность, направление.

Annotation
In this article, the combination of theoretical and practical training in the organization of the educational process in 

the field of “Fine Art”, which plays a leading role in the training of qualified and competitive personnel in the field of 
fine art education The importance of ensuring the quality of food is stated. It also analyzes the didactic possibilities of the 
combination of theory and practice in the formation of skills and competences in fine art education. In order to reveal the 
content of the article, the scientific research works of foreign and local scientists were effectively used. Conclusions from the 
article can be used in the process of teaching visual arts.

 Keywords: didactics, integration, concept, bachelor, graphics, plein air, engineer, classic, encyclopedic, laboratory, still 
life, composition, method, competence, trend.

Oʻzbekiston Respublikasi Prezidentining 2019-yil 
8-oktabrdagi PF–5847-son Farmoni bilan tasdiqlangan 
“Oʻzbekiston Respublikasi oliy taʼlim tizimini 2030-yilga-
cha rivojlantirish konsepsiyasi”ning “Oliy taʼlim tizimin-
ing joriy holati va mavjud muammolar” nomli ikkinchi 
bobida yuqori malakali kadrlar tayyorlash borasida oliy 
taʼlim tizimi oldida bugungi kunda oʻz yechimini kutayot-
gan bir qator dolzarb muammo va kamchiliklar saqlanib 
qolayotganligi, shu jumladan oliy taʼlim bilan qamrov va 
taʼlim sifatini taʼminlash sohasida amaldagi malaka ta-
lablari, oʻquv reja va dasturlari mazmun jihatidan bitiru-
vchilarda amaliy koʻnikmalarni shakllantirishga yoʻnalti-
rilmagan, oʻquv rejalarida nomutaxassislik fanlari ulushi 
yuqoriligicha qolayotganligi taʼkidlangan [1]. 

 Respublikamizda soʻnggi yillarda taʼlimni modern-
izatsiyalash boʻyicha salmoqli ishlar amalga oshirilmoq-
da. Bunda nazariya va amaliyot integratsiyasini taʼmin-
lashga alohida eʼtibor qaratilmoqda. Taʼlim muassasala-
rida malakali mutaxassislarni integratsiyalashgan taʼlim 
asosida kasbiy faoliyatga tayyorlashda maxsus fanlardan 
nazariy bilim hamda amaliy koʻnikmalar integratsiyas-
ini sohalar boʻyicha fanlar aloqadorligini taʼminlash, 
oʻquv-tarbiya jarayonini bevosita ishlab chiqarish bilan 
munosabatini yoʻlga qoʻyish muhim ahamiyat kasb etadi. 
Xalqaro tajribalarga koʻra taʼlimda nazariya va amaliyot 
tendensiyasini yanada rivojlantirishda taʼlimning integra-
tiv tashkiliy funksiyasini kengaytirish, oʻqitish shakllari 
va metodlarini takomilashtirish, boʻlajak mutaxassisning 
shaxsiy va kasbiy muhim sifatlarni shakllantirish kabi 
integratsion jarayonlar muhim oʻrin tutadi. Bu esa inte-
gratsiyalashgan taʼlim asosida mutaxassislarni va ish 
beruvchilarning uzviylik va oʻzaro aloqadorlik tamoyil-
larini inobatga olgan holda kasbiy faoliyatga tayyorlash 
natijalarini pedagogik diagnostik usullar bilan tekshirish 
va aniqlangan muammolar boʻyicha tegishli metodik tav-
siyalarni ishlab chiqish va taʼlim integratsiyasining ax-
boriy-didaktik imkoniyatlarini kengaytirishni taqozo et-
moqda. Biz dastlab taʼlim tizimdagi nazariya va amaliyot 
oʻrtasidagi bogʻliqlikni koʻrib chiqamiz: Nazariya — bu 
taʼlim mazmunini tashkil etuvchi umumlashtirilgan bilim-
lar tizimidir. Amaliyot esa oʻqituvchi va oʻquvchilarning 
mashgʻulotlarda birgalikdagi faoliyati natijasida amaliy 
koʻnikmalarni shakllantirish jarayonidir [2,68].

Tasviriy sanʼat taʼlim yoʻnalishlari boʻyicha malakali, 
raqobatbardosh kadrlar tayyorlashda yetakchi rol oʻynay-
digan “Rangtasvir” fani, koʻnikmalarini shakillantiradi-
gan asosiy fan hisoblanadi. Bu fanni oʻrganish jarayonida 
talabalar ilk kurs loyihasini bajaradilar va bu jarayonda 
koʻplab qiyinchiliklarga duch keladilar. Buning sababi 
sifatida koʻplab omillarni keltirish mumkin. Ammo ta-
jribalarning koʻrsatishicha asosiy omil, boshqa fanlardan 
olgan bilimlarni amalda tadbiq etaolmaslik, bilimlarning 
tarqoqligi va yetarli darajada tizimlashmaganligi yoki 
rangtasvir va qalamtasvir bilim, koʻnikma va malakalarn-
ing yetishmasligidir.

Ushbu kamchiliklarni bartaraf etish maqsadida, tasviriy 
sanʼat va muhandislik grafikasi mutaxassisliklari boʻyicha 
bakalavr akademik darajasida taʼlim olayotgan talabalarni 
ijodiy tayyorgarligini takomllashtirish uchun zarur boʻlgan 
oʻquv materiallari majmuasini doimo yangi zamonaviy, 
ilgʻor bilimlar, pedogogik texnologiyalar va didaktik ma-
teriallar bilan boyitib borishi zarurati tugʻiladi. Bu oʻrinda 
rangtasvir va qalamtasvir fanlaridan ijodiy tayyorgarli-
kning yakunlovchi qismi boʻlib, barcha fanlardan olingan 
bilimlarni amalga tadbiq etish yoʻli bilan umumlashtiru-
vchi va tizimlashtiruvchi vazifaga ega boʻlgan nazariya 
va amaliyot uygʻunligi masalasi alohida ahamiyat kasb 
etadi. Mavzu boʻyicha olimlarning ilmiy asarlari. Bugun-
gi kunga qadar “Rangtasvir” fanini oʻqitish uslubini tako-
millashtirish boʻyicha bir qator ishlar amalga oshirilgan, 
masalan, S.S.Bulatov, B.B.Boymetov, S.F.Abdirasilov, 
X.E.Sultonov, N.X.Talipov, X.X.Muratov, U.Sh.Isma-
tov, S.Sobirov va boshqa pedagog-olimlar asarlari tahlil 
etilganda ular asosan klassik va ensiklopedik xarakterga 
ega ekanligi aniqlandi [5,635]. Yuqoridagilarga tayangan 
holda “Rangtasvir” fanini oʻrganishda nazariya va amali-
yot uygʻunligi masalasi dolzarb masala boʻlish bilan bir 
qatorda, biror mustaqil ilmiy tadqiqotning bosh masala-
si boʻlmaganligini takidlash mumkin. Shuning uchun bu 
masalaga ilmiy tadqiqotning bosh masalasi sfatida qarab, 
bakalavrlarning ijodiy tayyorgarligi jarayoniga tadbiq 
etish uchun talabalarning ijodiy tayyorgarligini takomil-
lashtirishga yoʻnaltirilgan “Rangtasvir” fanining nazari-
ya va amaliyot uygʻunligidagi yangi mazmunini ishlab 
chiqildi. Tadqiqot obyekti sifatida pedagogika oliy oʻquv 
yurti muasasalarida bakalavr tasviriy sanʼat va muhandis-
lik grafikasi taʼlim yoʻnalishi oʻquv-tarbiyaviy jarayoni 
olinib, “Rangtasvir” fani negizida nazariya va amaliyot 
uygʻunligini, oʻquv jarayonida qoʻllashning maqsadga 
muvofiqligi va didaktik imkoniyatlarini aniqlash maqsadi-
da pedagogik tadqiqotlar oʻtkazildi. Tadqiqotda mavzusi 
boʻyicha pedagogik va metodik adabiyotlar tahlili, ped-
agogika oliy oʻquv yurtlari va alohida oʻqituvchilarning 
ilgʻor tajribalarini oʻrganish va umumlashtirish, ijodiy 
faoliyati mazmuni hamda, ilgʻor talabalarning ijodiy ishi 
tahlili usullaridan foydalanildi. Oʻtkazilgan tajribalarning 
koʻrsatishicha nazariya va amaliyot uygʻunligi oʻquv ja-
rayoni sifat va samaradorligini oshirishga yordam bera-
di va talabalarda zamonaviy ishlab chiqarish sharoitida 
qoʻllashi zarur boʻlgan nazariy bilim va amaliy koʻnikma, 
malakalar shakillanishini takomillashtiradi [3,77]. Bu ho-
latda, ijodiy tayyorgarlikka yaxlit bir majmuiy tushuncha 
sifatida qaraladi, uning tarkibiy qismlari qalamtavir va 
rangtasvir fanlar hisoblanadi.

Ilmiy tadqiqotimizda talabalarni ijodiy tayyorgarli-
gi jarayonini takomillashtirishda nazariya va amaliyot 
uygʻunligidan foydalanishning didaktik imkoniyatlari oʻr-
ganildi. Bizning fikrimizcha “Rangtasvir” fanida nazariya 
va amaliyot uygʻunligini qoʻllashning pedagogik asoslari, 
uch jihatni mazmunan oʻrganish va tahlil etishni talab 

etadi: — talabalarning ijodiy tayyorgarligini yaxshilas-
hda nazariya va amaliyot uygʻunligidan foydalanish, 
pedagogika oliy oʻquv yurti muassasalari bitiruvchilari-
ga qoʻyilgan talablardan kelib chiqishi; — “Rangtasvir” 
fani va nazariya va amaliyot uygʻunligi; — nazariya va 
amaliyot uygʻunligi va kurs loyihasi. Amaldagi malaka 
talab boʻyicha pedagogika oliy oʻquv yurti bitiruvchilari-
ga qoʻyiladigan talablarga koʻra, oqilona foydalana olish 
talablari qoʻyiladi. Bundan kelib chiqadiki bu talablar, bir-
inchi jihatga toʻliq mos keladi.

“Oʻzbekiston Respublikasi oliy taʼlim tizimini 
2030-yilgacha rivojlantirish konsepsiyasi”ning “Konsep-
siyani amalga oshirishdan kutilayotgan natijalar” nomli 
toʻrtinchi bobida “... xalqaro tajribalardan kelib chiqib, 
oliy taʼlimning ilgʻor standartlari joriy etiladi, jumladan 
oʻquv dasturlarida nazariy bilim olishga yoʻnaltirilgan 
taʼlimdan amaliy koʻnikmalarni shakillantirishga yoʻn-
altirilgan taʼlim tizimiga bosqichmabosqich oʻtiladi” [1] 
deyilgan.

Bu borada “Rangtasvir” fanida nazariya va amaliyot 
uygʻunligining amaliy koʻnikma va malakalar shakil-
lantirishdagi oʻrni va rolini aniqlashda eng avvalo shuni 
nazarda tutish kerakki, biz nazariya va amaliyot uygʻun-
ligi faqat “Rangtasvir” fanida qoʻllanilishi kerak demoq-
chi emasmiz. Bu holda nazariya va amaliyot uygʻunligi 
“Rangtasvir” fanida qayerda, qanday va qachon qoʻllash 
maqsadga muvofiqligini aniqlash uchun “Rangtasvir” fani 
nazariya va amaliyot uygʻunligi oʻrtasidagi bogʻliqlikni 
tahlil qilamiz. “Rangtasvir” fani dasturi, talabalarning 
kurs loyihalari, bitiruv malakaviy ishi-diplom loyihalari 
shuningdek, keyingi ishlab chiqarish namunalarini loy-
ihalashlari uchun zarur boʻlgan ijodiy bilim va koʻnik-
malar shakllantirishni, va tafakkurlarni rivojlantirish 
va chuqurlashtirishni, zamonaviy ishlab chiqarishning 
umumiy ilmiy asoslari va tashkiliy tamoyillari bilan tan-
ishtirishni nazarda tutadi [4,55]. Dasturning mazmuni 
maʼruzalar, laboratoriya va amaliy mashgʻulotlarda amal-
ga oshiriladi. Texnika oliy oʻquv yurti muassasalarida 
mustaqil taʼlim doirasidagi kurs loyihalasi orqali hal etil-
adigan topshiriqlarni tahlil qilish, unda nazariya va amali-
yot uygʻunligini qoʻllashning asosiy usullarini shakllantir-
ishga imkon beradi. Bizning fikrimizcha ijodiy tayyorgar-
likda, xususan, ijodiy tayyorgarlikda nazariya va amaliyot 
uygʻunligi quyidagicha qoʻllanilishi mumkin: 

1) oʻquv jarayonida aniq muammolarni hal etiladigan 
didaktik material sifatida;

2) talabalar tomonidan bajariladigan ijodiy ish darajas-
ini oshirishni taʼminlovchi didaktik material sifatida; 

3) Ijodiy tayyorgarlikning takomillashtiruvchi didaktik 
material sifatida.

Aniqlagan har bir yoʻnalishni amalga oshirishni ba-
tafsil koʻrib chiqaylik. Shunday qilib, oʻquv jarayonida 
aniq muammolarni hal etadigan didaktik material sifa-

tida nazariya va amaliyot uygʻunligi “Rangtasvir” fani 
dasturiga koʻra bajarilishi lozim boʻlgan ijodiy jarayon 
doirasidagi muammolarni samarali hal qilish uchun qoʻl-
lanilishi mumkin. Masalan: talabalar plener amaliyotida 
tabiat manzarasini oʻzlashtirishlari va chizishlari kerak 
boʻladi. Tajriba shuni koʻrsatadiki, dastlab talabalar tabiat 
manzarasini toʻlaligicha toʻgʻri chizaolmaydilar. Chunki 
ularda koʻnikma va malaka yetarli emas. Biz nazariya va 
amaliyot uygʻunligi orqali oʻquv jarayonining samara-
dorligini oshirishga harakat qildik. Buning uchun plen-
er tushunchasini oʻrganish uchun dastur ishlab chiqildi. 
Natijada talaba, “Rangtasvir” fanini nazariya va amaliyot 
uygʻunligida oʻrganish jarayonida, plener amaliyotidagi 
sifat koʻrsatkichlarini koʻrgazmali usuli bilan baholash 
boʻyicha koʻnikma va malakaga ega boʻladi. Bu bizga 
boʻlajak bakalavrlarni kasbiy tayyorlashni takomillashti-
rish imkonini beradi. Yuqorida keltirilgan fikrlar, oʻquv 
jarayonida nazariya va amaliyot uygʻunligidan foydal-
anish mashgʻulotlar sifat va samaradorligini oshirishini 
koʻrsatmoqda.

Nazariya va amaliyot uygʻunligi didaktik material sifa-
tida, talabalar tomonidan bajariladigan ijodiy loyiha dara-
jasini oshirishini ochishdan oldin, shuni takidlash zarurki, 
ijodiy loyiha sifatida, “Rangtasvir” fanidan bajariladigan 
ijodiy ish tushuniladi. Topshiriq sifatida ushbu tushincha-
ga aniq va toʻliq taʼrif bermasdan, uni eng umumiy shak-
lda tasavvur etishga harakat qilamiz “Rangtasvir” fanin-
ing dasturida talabalarga maʼruza, laboratoriya va amaliy 
mashgʻulotlari olib borilishi, hamda mustaqil taʼlim 
doirasida ular ijodiy vazifa bajarishlari nazarda tutilgan. 
Ijodiy vazifa ahamiyatining muhimligi shu maʼnodaki, 
ijodiy jarayon talabalarda muhim koʻnikma va malakalar 
shakllantirishni koʻzda tutadi. Chunki talabalar “Rangtas-
vir” fanida oʻzlarining dastlabki loyihalash ishlarini ba-
jaradilar. Ijodiy vazifani muvaffaqiyatli yakunlash uchun 
talabalar nazariy va amaliy materiallarni toʻliq oʻzlasht-
irishlari va plenerdan samarali va toʻgʻri foydalanishni 
bilishlari kerak. Shunday ekan ijodiy jarayon darajasi 
va talabalarni faolligini oshiruvchi nazariya va amaliyot 
uygʻunligidan, sifatini oshiruvchi va boʻlajak bakalavr 
uchun zarur boʻlgan maʼlumotlardan foydalanish sama-
radorligini taʼminlovchi didaktik material sifatida foy-
dalanish maqsadga muvofiq. Ijodiy tayyorgarlikning ta-
komillashtiruvchi didaktik material sifatida nazariya va 
amaliyot uygʻunligi “Rangtasvir” fanida talabalarni ijodiy 
koʻnikma va malakalar bilan qurollashtirni takomillashti-
radi: birinchidan talabalar mustaqil taʼlim doirasida ijodiy 
jarayonida sifat masalasi yanada kuchayadi va shuning 
uchun ijro tartibiga qatʼiy rioya qilishlari talab etiladi. 
Talabalar barcha talablarni koʻrsatmalarga aniq mos rav-
ishda buzmasdan bosqichma-bosqich bajarishni oʻrgan-
ishlari zarurati tugʻiladi va natijada chizish bosqichlarini 
chuqur oʻzlashtiradilar; ikkinchidan bizning fikrimizcha 



373ISSN 2181-8274

6-son, 2023-yil Ta’lim, fan va innovatsiya

bu, eng boshlangʻich jarayon, chizish bilan bogʻliq. Ush-
bu jarayonni ijodkorlik bilimlarining yetishmasligi yoki 
notoʻgʻri baholashlari sababli har doim ham amalga os-
hirmaydilar. Tajribalarning koʻrsatishicha bu bogʻliqlik 
“Rangtasvir” fani dasturidagi kurs loyihasini bajarishda, 
masalan, natyurmort yoki manzara jarayonida, xususan 
umumiy koʻrinishini chizishda nomoyon boʻladi. 

Nazariya va amaliyot uygʻunligi jihati bir qator mua-
mmolarni tadqiq etishni talab etadi: nazariya va amali-
yot uygʻunligini bevosita sifat va samaradorligiga taʼ-
siri bormi; agar boʻlsa, unda darsning qaysi bosqichida 
nazariya va amaliyot uygʻunligini qoʻllash tavsiya etiladi, 
uning yordami bilan qaysi topshiriqlarni yanada samara-
li hal qilish mumkin. Birinchi muammoning yechimi bir 
qator qiyinchiliklar bilan bogʻliq. Bir tomondan, bosh-
qa kurslarda oʻrganilgan material tayanch material boʻla 
oladimi, boshqa tomondan, agar yetarli miqdordagi asosiy 
materiallar boʻlsa ham, savol tugʻiladi: “Rangtasvir” kur-
si dasturining qancha mavzularda, nazariya va amaliyot 
uygʻunligidan foydalanish maqsadga muvofiq. Tajrib-
alar shuni koʻrsatadiki, “Rangtasvir” fanida nazariya va 
amaliyot uygʻunligidan yordamchi material sifatida foy-
dalanish katta imkoniyatlarga ega. Masalan, “Rangtasvir” 
fani boʻyicha natyurmort va manzara ishlash jarayonida 
talaba birinchi marta barcha qalamtasvir, kompozitsiya, 
grafika fanlardan olgan nazariiy va amaliiy bilimlarini 
uygʻunlashtirib qoʻllaydi, yaʼni u ilgari olingan bilimlar-
ni birlashtiradi, toʻldiradi va tizimlashtiradi, bu esa oʻz 
navbatida “Rangtasvir” fanini oʻzlashtirish sifatini oshira-
di. Nazariya va amaliyot uygʻunligi natijasida mustahka-
mlangan, toʻldirilgan va tizimlashtirilgan bilimlar mutax-
assislik boʻyicha kurs va diplom loyialarini sifatli bajarish 
imkoniyatini beradi. Bu talabaning ijodkorlik darajasida 
ishlashini anglatadi. “Rangtasvir” fani ijodkorlik bilimla-
rining asosini tashkil etadigan tushunchalarni shakllanti-
rishda umumlashtiruvchi va tizimlashtiruvchi rolga ega. 
Ijodiy jarayonga tayyorgarlikni tashkil etadigan tizimda 
tushinchalar shakllanishida umumlashtiruvchi funksiya-
si, agar talabalar tomonidan oʻrganilgan nazariy qonun-
lar, prinsiplar taʼlim muassasalarida oʻz amaliy tasdigʻni 
topsa, amalga oshadi. Ijodkorlik bilimlarining mohiyati-
ni tashkil etadigan tushunchalar umumlashtirishning eng 
yuqori darajasi bilan xarakterlanadi va fanlararo muno-
sabatlar asosida shakllanadi. Natyurmort va tabiat man-
zarasini chizish, ilgari olingan bilimlarni tizimlashtirish 
va umumlashtirish oʻchogʻi boʻlib xizmat qiladi. 

Talabalarning ijodkorlikka tayyorgarligini yaxshilas-
hda bunday fanlararo integratsiyaning ahamiyati yaqqol 
namoyon boʻladi. “Nazariya va amaliyot uygʻunligi va 
kurs loyihasi”ni bajarish jihati tadqiqoti “Rangtasvir” fani-
da qanday koʻrinishda foydalanish mumkinligi haqidagi 
savolning yechimi bilan bogʻliq. Hisoblashlarda nazariya 
va amaliyotdagi formulalarni uygʻunligini taʼminlash as-
nosida chalgʻishlar va ikkilanishlarni bartaraf etib yagona 

yoʻnalishga ega boʻlish, birinchi va ikkinchi ijodiy ish-
lardagi chizmalarda aks ettirish hamda ularning joylashuv 
aniqligiga ijodiy talablar ishlab chiqish koʻnikmalarini 
shakillantirish imkoniyatini beradi. Umuman olganda biz 
“Rangtasvir” fanida nazariya va amaliyot uygʻunligi oʻr-
tasidagi bogʻliqlikni ochishga urindik. Bu bogʻliqlik shun-
daki, agar nazariya va amaliyot oʻrtasida uygʻunlik tamin-
lansa, fanlardan olingan bilimlarning inttegratsiyalashuvi, 
umumlashuvi, va tizimlashuvi amalga oshadi, va bu shuni 
anglatadiki, nazariya va amaliyot uygʻunligidan oqilona 
foydalanish, yuqori sifat koʻrsatkichlarini koʻrgamaliy 
metod bilan baholash uchun mavjud sharoitni yaxshilaydi. 
Shunday qilib, talabalarning ijodkorlikka tayyorgarligini 
takomillashtirishda nazariya va amaliyot uygʻunligida hal 
qilinishi kerak boʻlgan muammolar doirasini quyidagicha 
tasavvur qilish mumkin.

Xulosa qilib aytganda, yuqoridagi fikrlarga tayangan 
holda nazariya va amaliyot uygʻunligi pedagogika oliy 
oʻquv yurti muassasalarida Tasviriy sanʼat fanlari jaray-
oni bilan bogʻliq barcha qismlariga kiritilishi, pedagogik 
taʼlimning muhim muammolaridan birini hal qilish: — 
ijodkorlik bilim, koʻnikma va malakalar shakillantirish si-
fat va samaradarligini oshishiradi; — ijodkorlikka tayyor-
garligini takomillashtirish imkoniyatini beradi; — fanlar 
integratsiyasini, olingan bilimlarning ketma-ketligi, yax-
litligi, tizimliligi taʼminlanishini yaxshilaydi degan hu-
losaga kelish mumkin. Bizning fikrimizcha, “Rangtasvir” 
fanida nazariya va amaliyot uygʻunligidan oʻzlashtirish va 
kasbiy bilim, koʻnikma va malakalar shakllanishini yax-
shilaydigan material sifatida foydalanish samaraliroq.

Oʻtkazilgan tajribalar va olingan natijalarga asoslanib 
“Rangtasvir” fanida nazariya va amaliyot uygʻunligidan: 
oʻquv jarayonida aniq muammolarni hal etiladigan dida-
ktik material sifatida; talabalar tomonidan bajariladigan 
ijodiy jarayon darajasini oshirishni taʼminlovchi didak-
tik material sifatida; ijodkorlik tayyorgarlikning tasviriy 
sanʼat va muhandislik grafikasi taʼlim yoʻnalishini tako-
millashtiruvchi didaktik material sifatida foydalanish-
ni taklif etamiz. Tadqiqotimiz koʻrsatishicha, nazariya 
va amaliyot uygʻunligini loyihalashning deyarli barcha 
bosqichlarida qoʻllash, oʻqitishning ijodkorligini kuchay-
tiradigan material sifatida ishlatish, ayniqsa istiqbolli. 
Hamda shuni taʼkidlash joizki, taʼlimning integratsiyas-
ini taʼminlash — soha taraqqiyotining muhim mezoni 
hisoblanadi. Bugungi kunda taʼlim tizimi oldida turgan 
asosiy vazifalardan biri taʼlim oluvchilarning mustaqil 
ishlash qobiliyatlarini va kompetensiyasini uzluksiz rav-
ishda rivojlantirib borishga oʻrgatish va komil shaxsni 
shakllantirishdir. Yuqori natijaga erishish uchun integrat-
siyalashgan taʼlimni amalga oshirish talab etiladi. Demak, 
bugungi kunda taʼlim tizimida innovatsion jarayonlarni 
ishlab chiqish va integratsiyalashgan taʼlimni amaliyot-
ga joriy etish mexanizmlarini nazariy va amaliy jihatdan 
chuqur oʻrganish lozim.

OLIY TAʼLIM MUASSASALARIDA BIOLOGIYA FANLARINI OʻQITISHDA 
VIRTUAL TAʼLIM TEXNOLOGIYALARDAN FOYDALANISH METODIKASINI 

TAKOMILLASHTIRISH (ZOOLOGIYA FANI MISOLIDA)

Dilnoza Kalandarova,
Buxoro davlat pedagogika instituti

“Tabiiy fanlar” kafedrasi oʻqituvchisi

Аnnotatsiya
Maqolada mamlakatimizda oliy taʼlim muassasalarining taʼlim va tarbiya jarayonini takomillashtirish, professional kadrlarni 

tayyorlash, zamonaviy axborot-kommunikasiya va taʼlim texnologiyalari integrasiyasini taʼminlash orqali talabalar oʻquv 
faoliyatini rivojlantirishni sifat jihatidan yangi darajaga koʻtarish imkoniyatlarini oshirishda virtual taʼlim texnologiyalarining 
roli bayon etilgan. Virtual taʼlim texnologiyalari imkoniyatlari, fanlararo integratsiyasi va zoologiya fanini oʻqitishda undan 
foydalanishning yangicha yondashuvlarini tadqiq etish zaruriyatlari tahlil qilingan. Talabalarni intellektual qobiliyatlarini 
rivojlantirishga yoʻnaltirilgan laboratoriya mashgʻulotlarining tashkiliy va amaliy jarayonlarini tartibi keltirilgan.

Kalit soʻzlar: Virtual taʼlim, elektron taʼlim resurslari, dasturiy vositalar, innovatsion texnologiyalar, elektron trenajorlar, 
global tarmoq.

Аннотация
В статье описывается роль виртуальных образовательных технологий в повышении возможностей 

развития образовательной деятельности студентов на качественно новый уровень за счет совершенствования 
образовательно-воспитательного процесса высших учебных заведений нашей страны, профессиональной подготовки 
кадров, обеспечения интеграции современных информационно-коммуникационных и образовательных технологий. 
Проанализированы возможности, междисциплинарная интеграция виртуальных образовательных технологий 
и необходимость исследования новых подходов к их использованию в преподавании зоологии. Приведен порядок 
организационно-практических процессов лабораторных занятий, направленных на развитие интеллектуальных 
способностей учащихся.

Ключевые слова: Виртуальное обучение, ресурсы электронного обучения, программные средства, инновационные 
технологии, электронные тренажеры, глобальная сеть.

Аnnotation
The article describes the role of virtual educational technologies in improving the educational and educational process of 

higher educational institutions in our country, training professional personnel, ensuring the integration of modern information 
and communication and educational technologies, increasing the opportunities for raising the development of student educational 
activities to a qualitatively new level. The possibilities of Virtual educational technologies, interdisciplinary integration and the 
need to research novel approaches to its use in the teaching of Zoology have been analyzed. The order of the organizational and 
practical processes of laboratory training aimed at developing students ʼ intellectual abilities is given.

Keywords: Virtual education, e-learning resources, software tools, innovative technologies, electronic simulators, global 
network.

Bugungi kunda axborot-kommunikasiya texnologi-
yalarining jadallik bilan rivojlanishi tufayli oliy taʼlim 
muassasalari (OTM) ning taʼlim va tarbiya jarayoniga 

kompyuter texnologiyalarini, ularning pedagogik dasturiy 
vositalarini keng koʻlamda joriy etish dolzarb muammo-
lardan biri hisoblanadi. Shu nuqtayi nazardan qaraganda, 


